           ВКУТБ     Раёсатининг

  2019 йил  5 февралдаги 13-10”с”-сонли

қарорига 1-илова

Касаба уюшмалари ташкилотлари томонидан меҳнаткашлар ўртасида миллий ғоя тарғиботи ва маънавий-маърифий ишлар самарадорлигини ошириш бўйича 2018 йилда амалга оширилган ишлар тўғрисида маълумот

2018 йилда касаба уюшмаларининг маданий-маърифий йўналишдаги фаолияти Ўзбекистон касаба уюшмалари Федерациясининг Бухоро вилоят касаба уюшмалари ташкилотлари бирлашмаси кенгаши Раёсатининг 2018 йил 18 январдаги  “Меҳнаткашлар ўртасида миллий ғоя тарғиботи ва маънавий-маърифий ишлар самарадорлигини ошириш бўйича 2018 йилга мўлжалланган чора-тадбирлар тўғрисида”ги 9-57 “с”-сонли қарори билан тасдиқланди ва барча бўғиндаги касаба уюшма ташкилотларига етказилди ҳамда ижроси назоратга олинди.

Ушбу қарор ижросини таъминлаш борасида бир қатор ишлар амалга оширилди.


Бугунги кунда амалга оширилаётган давлат сиёсатининг устувор йўналишлари, кенг кўламдаги ислоҳотлар моҳияти, қабул қилинган қонун ҳужжатлари ва давлат дастурларининг аҳамиятини меҳнаткашларга атрофлича  тушунтириш мақсадида меҳнат жамоаларида ҳар ойнинг биринчи жума куни  “Маънавият соатлари” ўтказиб бориш тизимли йўлга қўйилган  ва бунга Маънавият тарғибот марказининг вилоят ва туман, шаҳар  бўлимлари мутахассислари жалб этилди.

Ушбу “Маънавият соатлари”да “2017-2021 йилларда Ўзбекистон Республикасини ривожлантиришнинг бешта устувор йўналишлари бўйича Ҳаракатлар стратегияси”ни амалга ошириш доирасида олиб борилаётган кенг кўламли ислоҳотларнинг мазмун-моҳияти ҳамда натижаларини тарғиб қилишга эътибор қаратилди.

 Шунингдек, “Маънавият” соатларида “Ўзбекистон Республикаси  Президенти Ш.Мирзиёевнинг Олий Мажлисга Мурожаатномаси”, “Ислом Каримов – мустақил Ўзбекистон давлати асосчиси”, “Ўзбекистон Республикаси Президентининг 2017 йил 28 декабрдаги “2018 йилда расмий саналарни нишонлаш даврида қўшимча ишланмайдиган кунларни белгилаш ва дам олиш кунларини кўчириш тўғрисида”ги Фармонининг мазмун-моҳияти,  “2017-2021 йилларда Ўзбекистон Республикасини ривожлантиришнинг бешта устувор йўналиши бўйича Ҳаракатлар стратегияси: Мамлакатимизда ижтимоий соҳада олиб борилаётган ислоҳотлар ва эришилган ютуқлар”, “Ёшларда интернет, ахборот-коммуникация технологияларидан фойдаланиш маданиятини ошириш, уларда ғоявий ва ахборот хуружларига қарши мафкуравий иммунитетни кучайтириш”,“Ўзбекистон Республикаси Президентининг 2017 йил  16 августдаги “2018-2019 йилларда туризм соҳасини ривожлантириш бўйича биринчи навбатдаги чоралар тўғрисида”ги ПҚ-3217-сонли қарорининг мазмун-моҳияти, Республикада ташқи ва ички туризмни ривожлантириш истиқболлари”, “Ўзбекистонда хавфсизлик, миллатлараро тотувлик ва диний бағрикенгликни таъминлаш борасида олиб борилаётган ишлар” каби мавзулар ўрганилди.

Республикамизда нишонланадиган умумхалқ байрамлари ва муҳим саналар меҳнат жамоаларида кенг нишонланиб, бу байрамлар муносабати билан ўтказилган маданий-маърифий тадбирларда ишчи-ходимларга, айниқса ёшларга, байрамларнинг мазмун-моҳиятини, мустақиллик туфайли эришилган ютуқлардан фахрланиш, бугунги кунимизга шукроналик туйғуларини сингдириш, Ватанга муҳаббат ва садоқат, инсонпарварлик фазилатларини тарбиялаш, миллий урф-одат, анъана ҳамда қадриятларнинг ҳаётимиздаги ўрни ва аҳамиятини ҳар томонлама тарғиб этишга эътибор қаратилди. 


Хусусан, Ватан ҳимоячилари куни байрами муносабати билан меҳнат жамоаларида “Миллий армиямиз ёшларимиз қалбида садоқат, жасорат, матонат туйғуларини мустаҳкамловчи ҳаёт мактабидир”, “Ватанни ҳимоя қилиш – шарафли, олийжаноб ва масъулиятли бурч”, “Миллий армия байрами – менинг байрамим!” мавзуларида 350 та корхона, ташкилот муассасаларда  давра суҳбатлари, учрашувлар ва маънавий-маърифий тадбирлар ўтказилди.
 
Хотин-қизлар куни муносабати билан касаба уюшмалари томонидан “Аёллари қадр топган юрт”, “Аёл борки олам мунаввар”  мавзуларида байрам тадбирлари ташкил этилди. Жумладан: вилоят мусиқали драма театрида таълим, фан ва маданият ходимлари  касаба уюшмаси Бухоро шаҳар кенгаши ва  халқ таълими бўлими билан ҳамкорликда байрам тадбири ўтказилди. Тадбирда тармоқда меҳнат қилган 110 нафар меҳнат фахрийлари, 300 дан ортиқ илғор педагог ва ходимлар иштирок этишди. 

Наврўз байрами муносабати билан   Қўхна ва боқий Бухоро мажмуасида  вилоят касаба уюшмалари ташкилотлари бирлашмаси кенгаши томонидан “Азиз ватандошлар, ҳар кунингиз Наврўз бўлсин!” деган ғояни ўзидан мужассам этган маданий маърифий тадбир ташкил этилди. Ушбу тадбир доирасида  “Наврўз – қадр-қиммат, меҳр-мурувват ва анъаналар тимсоли”  мавзусида расмлар танлови  ҳамда қадрият ва анъаналар бўйича танлов ташкил этилди.
Хотира ва қадрлаш куни муносабати билан меҳнат жамоаларида уруш қатнашчилари, меҳнат фахрийлари иштирокида “Инсон хотираси муқаддас”, “Қаҳрамонлик, бурч ва фидойилик”, “Аждодларни хотиралаш – муқаддас қадрият” ҳамда “Тинчлик ва осойишталик, миллатлараро тотувлик – бебаҳо неъмат” мавзуларида маънавий-маърифий тадбирлар, учрашув ва давра суҳбатлари ташкил этилди.

1 июнь – Халқаро болаларни ҳимоя қилиш куни муносабати билан  “Ҳар бир болага меҳр, эътибор!” шиори остида байрам тадбирлари ташкил этилди. махсус ҳафталикда касаба уюшмалари фаол иштирок этдилар. Байрам арафасида 1250 нафар “Меҳрибонлик” уйлари тарбияланувчилари, эҳтиёжманд оилалар фарзандлари, иқтидорли ўқувчиларнинг жойлардаги музей, маданият ва истирохат боғларига ташрифи уюштирилди. 

Ўзбекистон Республикаси давлат мустақиллигининг йигирма етти йиллиги байрами муносабати билан меҳнат жамоаларида “Азиз ва ягонамсан, жонажон Ўзбекистоним!” деган эзгу ғояни ўзида мужассам этувчи  тарғибот-ташвиқот тадбирлари, давра суҳбатлари, учрашувлар ва маданий-маърифий тадбирлар ташкил этилди. 

Шунингдек, касаба уюшма ташкилотлари томонидан ишчи-ходимларнинг ҳудудлардаги театр ва концертларга, музейларга, кўргазмаларга ташрифини ташкил этиш масаласига эътибор қаратилди. 
           2018 йил  давомида  5897 нафар ходимларнинг Бухоро вилоятидаги музейларга, 1731 нафар ходимларнинг “Бухоро” кинотеатрига, 2863 нафар ходимлар ва уларнинг фарзандларининг кўргазма залларига, 5000 дан ортиқ ишчи-ходимлар ва уларнинг фарзандларини театрга, 3400 нафар ишчи-ходимларнинг концертларга ташрифлари ташкил этилди.

2018 йил давомида меҳнаткашлар ва уларнинг оила аъзоларидан 12186 нафари республикамизнинг тарихий шаҳарларига, 13032 нафари вилоят ҳудудидаги тарихий обидалар ҳамда диққатга сазовор жойларга, жами 25218 нафар ходимларнинг жамоавий саёҳатлари ташкил этилди. 

 Ёзги таътил мавсумида  болаларни ватанпарварлик руҳида тарбиялаш мақсадида оромгоҳларга театр, ижодий жамоалар, санъаткорлар, адиблар, таниқли спортчилар, шоирлар, рассомларни жалб этиб, болалар учун маданий-тарбиявий тадбирларни ўтказилди. Барча оромгоҳларда маънавий-маърифий йўналишда “Мустақиллик менинг тақдиримда”, “Она юрт фарзандлари”, “Биз буюк юрт фарзандларимиз”, “Ватан ягонадир, Ватан биттадир”, “Ватан саждагоҳ каби муқаддасдир”, “Дўстлик билан гўзалдир олам”, “Огоҳлик-давр талаби”, “Донишмандлар бисотидан” каби  мавзуларда тадбирлар ташкил этилди.


Жойлардаги миллий-маданий марказлар вакиллари билан ҳамкорликда “Тинчлик ва осойишталик, миллатлараро тотувлик – бебаҳо неъмат”, “Ўз уйингни ўзинг асра”, “Эътиқодлар хилма хил, мақсадлар муштарак” мавзуларида ташкил этилган тадбирларда барча бўғиндаги касаба уюшмалари ходимлари фаол иштирок этдилар.


Ромитан туман кенгаши томонидан 38,39,40-мактабларда  Қозоқ миллий-маданий маркази вакиллари билан ҳамкорликда “Тинчлик ва осойишталик, миллатлараро тотувлик – бебаҳо неъмат” мавзусида тадбирлар ташкил этилди. Йил давомида миллий-маданий марказлар вакиллари билан ҳамкорликда 15 дан ортиқ маданий-маърифий тадбирлар ташкил қилиб ўтказилди. 

Барқарор диний ва маънавий-ахлоқий муҳитни таъминлаш, соғлом турмуш тарзини шакллантириш мақсадида ишчи-ходимлар ўртасида диний экстремизм, миссионерлик ҳамда диний ақидапарастликнинг турли кўринишларига барҳам беришга қаратилган “Ғоявий ва мафкуравий хуружларнинг олдини олиш – жамият барқарорлигининг кафолати”, “Миссионерлик ва прозелитизмнинг жамиятга салбий таъсири” мавзуларида 150 дан ортиқ корхона, ташкилот ва муассасаларда давра суҳбатлари, учрашувлар ва маърифий тадбирлар ўтказилиб, уларда 5000 нафардан ортиқ ишчи-ходимлар иштироки таъминланди.

